
ПАСЯЎНОЕ 
НАПРУЖАННЕ

Галоўная задача мясцовай 

улады – рэалізацыя дзяржаўных 

праграм пры мінімальных 

выдатках. Такімі праграмамі 

лічацца “Развіццё малых і 

сярэдніх гарадоў”, “Энергазбера-

жэнне”, “Адраджэнне і развіццё 

вёскі”, “Інавацыйнае развіццё”, 

“Чыстая вада”.Пры гэтым не-

абходна выканаць усе плана-

выя паказчыкі, вызначаныя 

галоўным кіраўніком краіны. 

З якімі здабыткамі завершыў 

наш раён першы квартал? 30 

сакавіка ў райцэнтры прайшла 

девятнаццатая сесія раённага 

Савета дэпутатаў. Асноўным 

пытаннем пасяджэння была 

справаздача старшыні раённага 

Савета дэпутатаў І. М. Новікавай. 

Ірына Мікалаеўна азнаёміла 

прысутных з параметрамі 

сацыяльна-эканамічнага жыц-

ця  раёна. Прамоўца ўхваліла 

работу сістэмы адукацыі і куль-

туры: у апошні час усё больш 

выпускнікоў паступіла ў ВНУ. 

У сферы вытворчасці, аднак, 

сітуацыя па-ранейшаму скла-

даная. Шэраг прагнозных 

параметраў не выкананы па 

валавой вытворчасці ў сель-

скай гаспадарцы, па экспарту 

тавараў, аб’ёму інвестыцый у 

асноўны капітал. У некаторых 

гаспадарках слаба вядзецца ра-

бота па закупу малака і цялят у 

насельніцтва. Калі, напрыклад, 

у калгасе “Баравінка” закупілі ў 

мінулым годзе 3058 кілаграмаў 

малака на карову, то ў саўгасе 

“Ульскі” усяго 1005 кілаграмаў. І. 

М. Новікава спынілася на рабоце 

сельсаветаў. Крытычныя заўвагі 

прагучалі ў бок Светласельскага 

і Мішневіцкага сельскіх Саветаў, 

дзе мала сабралі сродкаў у 

бюджэт – па тысячы рублёў на 

адно домаўладанне. У Обалі 

і Шуміліне сбор яшчэ нават і 

не пачыналі. У спрэчках па да-

кладу І. М. Новікавай выступілі 

іншыя дэпутаты. В. Р. Бурэнь, 

галоўны санітарны ўрач раёна, 

прапанаваў звярнуць увагу на 

дрэнныя дарогі на вуліцах  З. 

Партновай, Валадарскага, Поса-

хава. Намеснік старшыні калга-

са “Прыдзвінскі” А. В. Пруднікаў 

занепакоены дэмаграфічнай 

сітуацыяй, якая склалася на 

тэрыторыі Полькавіцкага сель-

скага Савета. За мінулы год 

нарадзілася сем дзяцей, у той 

час як 23 чалавекі памерлі. На 

ўвесь сельсавет усяго 78 вучняў. 

Дырэктар Мішневіцкай сярэд-

няй школы В. С. Курчанава пе-

радала скаргі выбаршчыкаў 

на будаўнікоў, якія будуюць у 

Мішневічах аграгарадок. Людзям 

не падабаюцца тыя беспарадкі, 

якія будаўнікі пакідаюць пас-

ля працы. Напрыканцы сесіі 

выступіў старшыня райвыкан-

кама Вальдэмар Антонавіч Пад-

ляшчук. Ён акрэсліў праблемы 

раёна, у тым ліку і тыя, якія звя-

заны з сусветным крызісам. Ня-

гледзячы на пэўныя поспехі ў 

выкананні планавых заданняў, 

эканамічная сітуацыя ў раёне 

зараз няпростая. Ёсць на чым 

працаваць і сельскім Саветам, і 

кіраўнікам гаспадарак, і дэпута-

там. Яны павінны больш праца-

ваць з людзьмі, ведаць іх пра-

блемы. Дэпутатаў усіх мясцовых 

Саветаў аб’ядноўвае агульная 

задача: рашэнне пытанняў сваіх 

выбаршчыкаў. Менавіта сумес-

ная праца можа даць станоўчыя 

вынікі. Але гэта магчыма толькі 

пры ўмове правядзення свабод-

ных і дэмакратычных выбараў. А 

пакуль што прызначаных звер-

ху вертыкальшчыкаў ніхто не 

выбіраў.

Алесь Шумскі. 

Каб атрымліваць кожны 
нумар газеты «Світанак» 
паведаміце рэдакцыі аб гэ-
тым – зрабіце бесплатную 
падпіску.

Рэдакцыя “Світанак” змяш-
чае бясплатныя абвесткі 
чытачоў выдання. Дзеля раз-
мяшчэння абвесткі запоўніце 
купон або патэлефануйце ў рэ-
дакцыю.

Калі парушаны вашы правы 
спажыўца, працаўніка, то даем 
эфектыўныя парады па аба-
роне права і пошуку бясплат-
ных юрыстаў. Звяртайцеся на 
адрас газеты «Світанак».

НЕЗАЛЕЖНАЯ ГАЗЕТА ШУМІЛІНШЧЫНЫ Áåëàðóñü, 
  òâîé íàðîä 
    äà÷àêàåööà 
Çàëàöiñòàãà, 
    ÿñíàãà äíÿ! 
Ì. Áàãäàíîâi÷.СЬВIТАНАК

Кіраўнік РБ Аляксандр Лукашэнка паста-

янна казаў аб перайманні ўсяго таго лепша-

га, што было ў Савецкім Саюзе. І цяперашнія 

чыноўнікі аўтаматычна перанялі. Перанялі 

самае горшае, тое што ў простым народзе 

ахрысцілі “паказухай”. “Год здароўя”, “Год род-

най зямлі“, месячнік па навядзенню парадку”, 

“месячнік бяспекі”, “рэспубліканскі  суботнік”, 

“раённы суботнік” – для якой мэты ўлады пра-

водзяць гэтыя савецкія кампаніі? Мэта адна 

–  захаваць гены пакорнасці “власть преде-

ржащим” ў простым народзе. А колькі створа-

на штабоў розных рэгіянальных ўзроўняў на 

любы фронт работ. Гэтыя штабы падганяюць 

цэлыя арміі людзей на бітвы: за пасяўную, за 

добры ураджай, за чысціню, за спартыўныя рэ-

корды. Напружаная барацьба ідзе ад цямна да 

цямна пад жорсткім кантролем процьмы роз-

ных начальнікаў ды чыноўнікаў. Так змагаліся 

ў СССР. І чым больш змагаліся за парадак, тым 

больш прагнівала савецкая сістэма. І нібыта 

магутная, дружная, вялікая краіна ганебна 

развалілася. Справа ў тым, што ў савецкага 

чалавека ўсё жыццё – гэта  барацьба. Нар-

мальна жыць і працаваць ён не можа. Таму і 

аб’явіў ён вайну самому сабе, ператварыўшы 

сваё жыцё ў паўсядзённую штурмаўшчыну. 

У сваю чаргу на Шуміліншчыне раённы штаб 

аб’явіў красавік месячнікам па навядзен-

ню парадку. Каля тысячы  чалавек з розных 

прадпрыемстваў і арганізацый г. п. Шуміліна  

вывелі 28 сакавіка на гэтак званы суботнік. 

Вялікі пачын пачаўся з уборкі вуліц і адказ-

ных тэрыторый. Людзі сграбалі лапатамі снег, 

разбівалі ламамі лёд, падмяталі і грузілі смец-

це на машыны. Безумоўна, адміністрацыя кож-

най арганізацыі імкнецца хутчэй прыбраць 

свае падведамасныя тэрыторыі. Пры гэтым 

патрэбна правесці шмат работ: пабяліць  дрэ-

вы,  абрэзаць кусты, падправіць агароджу, 

зрабіць клумбы і пасадзіць кветкі, тое-сёе 

падфарбаваць.Кожнаму хочацца жыць утуль-

на, камфортна і прыгожа. Зразумела, што 

работнікі камунальнай службы зараз асабліва 

перагружаны. За імі вываз смеццевых завалаў, 

рамонт дарог, прыпыначных пунктаў, дарож-

ных знакаў і многае іншае. І гэта яшчэ не ўсё. 

Раённы штаб заклікаў усіх жыхароў раёна 

прыняць удзел у новым суботніку. Наперадзе 

ў шумілінцаў – рэспубліканскі суботнік. 

Аляксандр Шчамлёў.

Уладу турбуе 
ўзровень жыцця 
людзей

Ад чаго залежыць выніковасць дэпутата?

АБ’ЯВА

http://haradok.belarda.org – сайт нашага рэгіёна

Я не запрещаю кризис, я требую, 
чтобы его не было. 

А. Лукашенко.
Урад Рэспублікі Беларусь стварыў неабходныя 

ўмовы для развіцця малых гарадоў. На думку 
прэм’ер-міністра Сяргея Сідорскага, праграма 
развіцця рэгіёнаў развівалася ў цэлым паспяхо-
ва. Колькасць насельніцтва, занятага ў эканоміцы 
малых гарадоў, павялічылася ў параўнанні з 
папярэднім годам узрасла на сорак тысяч ча-
лавек. Па выніках леташняга года намінальна 
налічаная сярэднемесячная зарплата скла-
ла 731, 2 тысячы рублёў. Рэальная зарплата 
павялічылася на 7,3 працэнты. А якія поспехі ў ра-
боце мясцовай улады па рэалізацыі дзяржаўнага 
праекта на Шуміліншчыне? Для таго, каб мясцо-
вая ўлада працавала больш эфектыўна, у райвы-
канкаме створаны гэтак званыя інфармацыйна-
прапагандыстскія групы. І спецыялістаў для 
работы з насельніцтвам на месцах дастаткова. А 
апошні раз дэлегацыя прапагандыстаў на чале 
са старшынёй райвыканкама В. А. Падлешчуком 
наведала калектыў работнікаў прадпрыемства 
меліярацыйных сістэм. У прыватнасці, пасяджэн-
не было прысвечана абмеркаванню дзяржаўнай 
палітыкі  ў сферы рэгулявання і фарміравання 
даходаў насельніцтва. З асноўнымі крыніцамі 
даходаў насельніцтва раёна азнаёміла прысут-
ных намеснік начальніка ўпраўлення па працы 
Н. М. Шышко. Паводле яе слоў, прыведзеныя 
лічбы былі ніжэйшыя за сярэднестатыстычныя 
па краіне. Напрыклад, сярэдняя зарплата на 
сённяшні дзень склала 632,2 тысячы рублёў, ся-
рэдняя пенсія – 389 тысяч рублёў. Магчыма, што 
для нашага рэгтёна гэта і нядрэнна. Аднак гэтыя 
“сярэднія” паказчыкі не даюць поўнай карціны 
рэальнай сітуацыі. Калі даходы жыхароў раёна 
нібыта забяспечваюць іх стабільнае існаванне, 
чаму тады значна пагоршылася дэмаграфічная 
сітуацыя? Згодна з афіцыйнымі дадзенымі, за 
апошнія два месяцы нарадзілася 46 чалавек, а па-
мерла – 77. Пры гэтым толькі кожны трэці сканаў 
ад старасці. Пераважная большасць насельнікаў 
раёна памірае ад хвароб сістэмы кровазвароту 
– 31 чалавек, атручэнні, суіцыды і траўмы сталі 
прычынай смерці 14-ці чалавек. Няўхільна рас-
це алкагалізацыя насельніцтва. За тры месяцы 
бягучага года на душу насельніцтва прадалі па 
чатыры вядры віннага нопою ( 40,3 літры). На 
ўліку ў нарколага цяпер знаходзіцца 628 чалавек. 
Вялікую небяспеку выклікае такая сацыяльная 
хвароба, як туберкулёз. У раёне хварэе 71 чала-
век, з іх тры памерлі ў мінулым годзе.  Не абмінула 
наш раён і чума XX стагоддзя – СНІД. З чатырох 
ВІЧ-інфіцыраваных памерлі тры чалавекі. Не 
выклікае сумненняў, што найважнейшы скарб 
нашага краю – гэта людзі. Менавіта па іх узроўню 
жыцця трэба ацэньваць вынікі работы мясцовай 
улады. А вынікі, як бачым, не дацягнулі нават да 
сярэднестатыстычных паказчыкаў па краіне.

А. Прылуцкі.

АПАНТАНЫЯ МЕСЯЧНІКАМІ

Старшыня Шумілінскага райвыкан-
кама В. А. Падляшчук  правёў раённую 
селектарную нараду, якая была прысве-
чана пасяўной кампаніі. Ён паведаміў, 
што нашаму раёну было выдзелена 
тэхнікі на пяць мільярдаў рублёў. Палівам 
і мінеральным угнаеннямі раён забя-
спечаны. Цяпер справа за кіраўнікамі 
гаспадарак, за плячамі якіх – працоўны 
калектыў, які гэтаксама нясе адказнасць 
за вынікі пасяўной кампаніі. Дарэчы, па-
лявыя работы павінны пачынацца з пяці 
гадзін раніцы. Кіраўнік раёна спадзя-
ецца ў гэтым годзе на дапамогу шэфаў. 
Да прыкладу, рашэннем райвыканкама 
кіраўніцтву Обальскага керамічнага за-
вода загадалі аказаць шэфскую дапа-
могу саўгасу “Ульскі”. Наогул, сёлета 
на Шуміліншчыне будуць працаваць 
шэфы з 29 віцебскіх прадпрыемстваў і 
арганізацый. Ужо аказана дапамога кал-
гасу “Ляжні” – там адрамантавалі сушыл-
ку, а калгасу “Прыдзвінскі” з Віцебскага 
холадакамбіната даставілі 1800 літраў 
дызельнага паліва. Пры чым  кіраўнікоў і 
спецыялістаў папярэдзілі пра жорсткі кан-
троль за расходам паліва на сельгаспрад-
прыемствах. Кіраўнік на тое і кіраўнік, 
што павінен кампетэнтна і прадумана 
накіроўваць рэсурсы ў патрэбнае рэчыш-
ча, працаваць на перспектыву, рацыя-
нальна расходаваць дзяржаўныя грошы 
і матэрыялы. Трэба ўлічваць і чалавечы 
фактар. Кадраў для сельскай гаспадаркі 
не хапае, а тыя, што ёсць, не падрыхта-
ваны належным чынам. 55 механізатараў 
у раёне дагэтуль прайшлі медыцынскі 
агляд, у некаторых гаспадарках нізкі пра-
цэнт гатоўнасці тэхнікі. Ад правільнай 
арганізацыі работ залежыць многае. І ў 
рэшце рэшт пры разумнай арганізацыі, 
пры прымяненні сучасных тэхналогій 
сельская гаспадарка можа даваць пры-
бытак.

Я. Вайтовіч.

НОВЫЯ МАГЧЫМАСЦІ РОДНАГА САЙТА
На рэгіянальным сайце  http://haradok.belarda.org , які змяшчае навіны усходняй Віцебшчыны, 

адбыліся змены. На сайце маецца “Карысная інфармацыя”  ў якой у каталагу “Файлавы архіў” 

размешчаны РDF-версіі незалежных выданняў  рэгіёна, у тым ліку і нашага выдання “Світанак”. І 

вы маеце магчымасць чытаць электронную версію выдання раней, чым яна трапіць у вашу скры-

ню.

Адначасова з гэтым на сайце з’явілася магчымасць размяшчаць прыватныя абвесткі ў раздзе-

ле “Апошнія аб’явы”, а таксама карыстацца гэтымі аб’явамі.

Адміністратары сайта заклікаюць наведвальнікаў сайта выкарыстоўваць “Зваротную сувязь” і 

дасылаць свае навіны для размяшчэння на сайце. Найбольш актыўных наведвальнікаў сайта ча-

каюць прызы. Нагадваем таксама, што на сайце пастаянна вядзення апытанне наведвальнікаў.

Вынікі апытання на http://haradok.belarda.org: 
У Год роднай зямлі трэба па-першае: 

Высадзіць шмат кветак .............................................................................. 4%

Шмат ландшафтнага дызайну ................................................................ 4%

Засыпаць ямы на вуліцах ....................................................................... 28%

Асфальтаваць вуліцы ............................................................................... 40%

Паўсюдна прыбраць смецце ................................................................ 24%

Будні ўчастковага інспектара

НАБЫТКІ ДОМА 
КУЛЬТУРЫ
Пабагацеў  касцюмерны фонд гарадскога 

Дома культуры. Дапамогу шумілінскім 

работнікам аказалі сталічныя ўстановы. 

Мінскі тэатр музкамедыі перадаў арыгінальныя 

капелюшы і сукенкі, а 80 касцюмаў розных 

эпох атрымалі ад Нацыянальнага драматычна-

га тэатра імя Янкі Купалы. Мінская філармонія 

падарыла 120 адзінак касцюмаў для дзіцячых 

прадстаўленняў. Шумілінскія работнікі культу-

ры і самі не сядзяць склаўшы рукі. У касцюмер-

най ёсць аверлок і швейная машына. За гэты 

год швачка Т. Янчанка пашыла 40 камплектаў 

сцэнічнага адзення для вакальнай групы і 

тэатра мініяцюр “Буф”. Грошы на набыццё тэа-

тральных касцюмаў выдзяляюцца з раённага 

бюджэту. У апошні час для вядучых і салістаў 

былі набыты абутак і касцюмы.  На сённяшні 

дзень фонд гарадскога Дома культуры мае 

дзве тысячы адзінак касцюмаў. Цяпер  самад-

зейныя артысты будуць яшчэ лепш здзіўляць 

сваімі спектаклямі гледачоў.

У. Арэшкін.
Грамадскіх арганізацый у нашай краіне 

хапае. Існуюць і такія, да якіх дзяржава 

павінна ставіцца з асаблівай увагай. 

Гэта грамадскае аб’яднанне “Белару-

скае таварыства інвалідаў”. Здавалася 

б, ну для чаго людзям з абмежаванымі 

магчымасцямі стварылі па ініцыятыве 

зверху грамадскае аб’яднанне? Дала 

дзяржава добрую пенсію, ну і няхай 

умацоўваюць сваё здароўе. Але гэта 

толькі на першы погляд можа здац-

ца, што пенсіянеры па інваліднасці 

лічаць за лепшае сядзець дома. І хаця 

ў нашым раёне ў чальцы таварыства 

ўваходзіць толькі кожны пяты чалавек, 

які мае групу інваліднасці, арганізацыя 

не сумуе на задворках. Старшыня ра-

ённага аддзялення  таварыства Любоў 

Мікалаеўна Нагібава прыкладае няма-

ла намаганяў, каб чальцы арганізацыі 

жылі поўным, больш насычаным жыц-

цём. Бо цудоўна разумее, што людзі, 

абдзеленыя лёсам, патрабуюць да сябе 

значна большай увагі, чым абсалютна 

здаровыя. Спецыфіка работы з гэтым 

кантынгентам людзей прадуглежвае 

правядзенне разнастайных і цікавых 

мерапрыемстваў. Нядаўна ў гарадскім 

Доме культуры адбылася вечарына, 

якая была прысвечана юбілярам. Сем 

юбіляраў святкавалі свой дзень нарад-

жэння за салодкім сталом. Клопат аб 

людзях праявілі і з вобласці: юбілярам 

урычылі падарункі – абутак ад фірмы 

“Марка”. Людзям абмежаваных здоль-

насцей намнога зручней быць у тава-

рыстве, таму што разам значна лягчэй 

пераадолець цяжкасці. Галоўнае, каб 

ніхто не адчуваў сябе адзінокім і забы-

тым.

Я. Вайтовіч.

Спяваюць песні 
суседняй краіны

ГАЛЮЦЫНАЦЫІ ПАДХАЛІМАЎ

У 
Еўропе існуе даволі 

шмат арганізацый, якія 

паспяхова займаюцца 

экалагічнай дзейнасцю. Дзякую-

чы ім, у многіх краінах палітыкі 

прымаюць меры, скіраваныя на 

паляпшэнне экалагічнай сітуацыі 

планеты. Сёлета будзе праходзіць 

сусветны кліматычны саміт у 

сталіцы Даніі Капенгагене. А ў 

Шуміліне прайшоў экалагічны фе-

стываль “Жывая вада”. Фестываль 

быў арганізаваны ў сярэдняй 

школе   № 1. На форум прыехалі 

прадстаўнікі з усіх школ раёна. 

Завіталі  і госці з Гарадоцкага, По-

лацкага і Бешанковіцкага раёнаў. 

У школе наладзілі выставу, прыс-

вечаныя экалагічнай тэматыцы. 

На выставе былі прадстаўлены 

плакаты-коміксы “Ачыстка пітной 

вады”, “Ачыстка сцёкавых вод”, 

“Кругаварот вады ў жыцці ча-

лавека”. Гледачы мелі магчы-

масць пабачыць стэнды з мета-

дычнай, навукова-папулярнай 

літаратуры, падрыхтаваныя 

арганізацыяй “Ахова птушак 

Бацькаўшчыны”, даследванні 

школьных экалагічных клубаў 

і гурткоў. Юныя артысты По-

лацкай гімназіі № 2 паказалі бе-

ларускую казку “Жывая вада” з 

экалагічным падтэкстам. Рабо-

та вучняў прыносіць свае рэ-

альныя дывідэнды. Обальскія 

старшакласнікі знайшлі на бе-

рагах ракі Абалянкі папуляцыі 

рэдкіх раслін, а вучні з Сураўнёў 

выявілі пяць многавяковых дрэў. 

Пасля чаго райвыканкам  вы-

нес пастанову, дзе аб’явіў дрэвы 

помнікамі раённага значэння. 

Акрамя таго, за свае даследванні 

група школьнікаў атрымала 

каштоўныя падарункі ад спонсара 

праекта кампаніі “Кока-кола”. На 

заканчэнне фестывалю быў ство-

раны інфармацыйна-адукацыйны 

цэнтр “Шуміліна-Аква”. У цэнтры 

ўжо ёсць лабараторыя, неабход-

нае абсталяванне, літаратура і 

плакаты. 

С. Горкі.

ЗА ЧЫСЦІНЮ  ВАДЫ І ДУШЫ

І ТАКОЕ БЫВАЕ

У 
полі зроку мясцовай 

улады ляжаць тыя пра-

блемы, якія найчас-

цей турбуюць насельніцтва. 

Не апошняе месца тут займа-

юць правапарушэнні і зла-

чыннасць. У сувязі з гэтым на 

чарговай сесіі Мішневіцкага 

сельскага Савета разгляда-

лася справаздача мясцова-

га ўчастковага інспектара 

РАУС С. А. Кузняцова. Сесію 

праводзіла старшыня сельвы-

канкама Н. У. Малай.  Зразуме-

ла, што  вясковая глыбінка – не 

вялікі мегаполіс. Тут практыч-

на не бывае для міліцыі гуч-

ных спраў з пагоняй і страль-

бой. І тым не менш, лічбы, якія 

прывёў участковы інспектар, 

прымушаюць задумацца. За 

мінулы год было ўчынена 

пяць злачынстваў, тры з якіх 

удалося раскрыць. Не рас-

крыты засталіся крадзяжы з 

дачных участкаў. І гэта адбы-

ваецца на вёсцы, дзе кожны 

ведае адзін адного, як аблу-

пленага. Участковы інспектар 

Кузняцоў вымушаны прымаць 

меры да   правапарушальнікаў 

сярод моладзі. Пераважна 

гэта дзеці тых бацькоў, якія 

імі не займаюцца. Ды і сярод 

саміх бацькоў хапае гэтак зва-

ных абавязаных, якія хочуць 

піць ды гуляць, а іх дзяцей 

няхай бы карміла-гадавала 

і выхоўвала дзяржава. Ня-

мала людзей у Мішневічах 

з паводзінамі ўтрыманцаў. 

Пра гэта казаў на сесіі дырэк-

тар саўгаса з 20-ці гадовым 

стажам работы дэпутат М. 

Г. Цікавенка. Ён заўважыў у 

мясцовым людзе трывожную 

тэндэнцыю: многія працаваць 

лянуюцца, а калі справа даты-

чыцца грошай, то патрабуюць 

дастойную заработную плату. 

Астатнія дэпутаты выказалі 

набалелыя скаргі жыхароў. 

Спакойна жыць і працаваць 

прыстойным людзям пераш-

каджаюць мясцовыя п’яніцы 

і скандалісты. Дзе знайсці на 

іх управу?  Відавочна,  што 

ўчастковы проста фізічна не 

зможа справіцца з усімі больш 

дробнымі правапарушэннямі 

вяскоўцаў. Таму начальнік ад-

дзялення грамадскай бяспекі 

РАУС  А. Ю. Крыўко прапанаваў 

вярнуцца да старой правера-

най практыкі: агранізаваць 

дабравольныя народныя дру-

жыны і таварыскія суды. Тым 

больш, што грамадскія струк-

туры на тэрыторыі сельсаве-

та ёсць, аднак яны амаль не 

працуюць з парушальнікамі 

грамадскага парадку. Не-

дастаткова строгія меры 

прымаюцца да вінаватых 

на саветах прафілактыкі. На 

сесіі прысутнічаў і намеснік 

старшыні райвыканкама А. М. 

Зайцаў. Анатоль Мікалаевіч 

заўважыў, што ў гаспадар-

цы трэба стварыць больш 

годныя і дастойныя ўмовы 

для працы. Няўпэўненасць ў 

заўтрашнім дні, адсутнасць 

перспектывы, нездаровая ат-

масфера ў калектыве – вось 

тыя негатыўныя фактары, 

якія штурхаюць чалавека ў 

бездань п’янства. Яшчэ горш, 

калі чалавек кожны дзень 

займаецца цяжай працай, але 

не кожны месяц атрымлівае 

невялікую палучку. Каму  ж 

захочацца пасля гэтага весці  

здаровы лад жыцця? 

С. Горкі.

У Віцебску з размахам ладзяць конкурс 
расейскай песьні, а ні воднага конкурсу бе-
ларускай патрыятычнай песні  няма.

У Віцебску пачалася падрыхтоўка да конкур-

су выканаўцаў расейскай песьні і музыкі «Го-

род княгини Ольги».

У спаборніцтве прапанавана ўзяць удзел ма-

ладым выканаўцам ад 10 да 31 году. Да ўдзелу 

ў адборачным туры ўжо прынята больш за 80 

заявак ад мастацкіх калектываў і самадзейных 

артыстаў. Конкурс, які мае адбыцца ў траўні, 

будзе праводзіцца ў намінацыях «Расейская 

народная песьня», «Расейскі раманс», «Расей-

ская эстрадная папулярная песьня савецкага 

часу» і «Расейская народная мэлёдыя».

Ініцыявалі правядзеньне гэтай імпрэзы га-

радзкое аддзяленьне ГА «Русское общество» 

і Віцебская гарадзкая грамадзкая арганізацыя 

«Русский культурный центр «Русь»». Мэтай 

конкурсу абвешчана папулярызацыя музыч-

най творчасьці расейскіх аўтараў. У гэтым 

сэнсе конкурс «Город княгини Ольги» можна 

лічыць унікальным праектам: больш ніводнае 

грамадзкае аб’яднаньне этнічна-культурнага 

кірунку, сярод якіх ёсьць і ўкраінская, і поль-

ская, і некалькі габрэйскіх суполак, не прапа-

гандуе сваіх мастацкіх каштоўнасьцяў з такім 

размахам ды ў найлепшай гарадзкой канцэр-

тнай залі.

Тым ня менш гарвыканкам не дазволіў 

віцебскаму праваабаронцу Паўлу Левінаву 

правесьці пікет да дня народзінаў расейскага 

паэта і барда Ўладзімера Высоцкага. Сябар БХК 

спадар Левінаў меркаваў 25 студзеня выйсьці 

да абласной бібліятэкі і раздаваць мінакам 

улёткі з цытатамі зь песень вядомага творцы, 

бо лічыць ягоную грамадзянскую лірыку акту-

альнай і ва ўмовах сёньняшняга беларускага 

жыцьця. Аднак такі ўзор расейскай культуры 

гарадзкія ўлады папулярызаваць не далі.

ВЕЧАРЫНА 
ЮБІЛЯРАЎ

Ïðàäàì: 
Шумилино. 
Дом  деревянный, обложен кирпичом. 145/50 кв.м, со всеми удобства-

ми, гараж, баня, хозпостройки, участок 30 соток, рядом озеро. Тел. 8-029-
518-15-52, МТС

Дом  водопровод, 2 сарая, баня, возможность подведения газа, участок 
10 соток, все насаждения. Тел. 8-029-219-89-16, МТС

Квартира двухкомнатная в 35 километрах от города, в центре, 3/5 па-
нельного дома, общая площадь-60 кв. м, 2 балкона. Тел. 23-57-33

Шумилино. 2-комнатная квартира, 2/2 кирпичного дома, общая пло-
щадь - 46.9 кв.м, старой планировки. Тел. 8-029-592-89-60, МТС

Шумилино. 2-комнатная квартира, 1 высокий/3 кирпичного дома, 
40/25 с/у раздельный, счетчики учета расхода воды и газа, кабельное 
ТV, телефон, домофон, 2 входная дверь, подвал. Тел. (02130)4-24-26, Тел. 
8-029-510-85-91 (МТС)

Шумилино. 3-комнатная квартира, 1/3 панельного дома, общая пло-
щадь - 72 кв.м, балкон. Тел. (02130)4-11-60, после 18.00

Язвино. Дом в Шумилинском р-не, общая площадь - 48 кв.м, водопро-
вод, телефон, баня, сарай, хозпостройки, участок 25 соток, рядом озеро. 
Тел. 8-029-817-23-83

Шумилино г.п. (р-н ж/д вокзала), 40 км от Витебска. Дом деревянный, 
печное отопление, участок 8 соток. Тел. (0212)35-32-69

П Р Ы В А Т Н Ы Я А Б В Е С Т К І

Гандлёвы цэнтр ніхто не абміне
Вельмі няпроста адчыніць новы магазін.

Найперш трэба атрымаць дазвол на 
будаўніцтва, знайсці сродкі, заручыцца 
падтрымкай банкаў, каб узяць крэдыт, за-
казаць неабходную дакументацыю. А яшчэ 
трэба загадзя прадумаць і пралічыць, чым 
будзе гандляваць магазін, якая з гэтага 
будзе карысць гандлярам і пакупнікам. 
Таксама пажадана, каб магазін знаходзіўся 
ў самым зручным і людным месцы. Куды 
прасцей правесці рэканструкцыю старога 
ўніверсама, пабудаванага яшчэ ў савецкія 
часы. Нядаўна пасля рамонту гандлёвы 
цэнтр зноў расчыніў дзверы для нашых 
пакупнікоў. На адкрыццё адноўленага ра-
ённага супермаркета завіталі афіцыйныя 
асобы. Самы высокі госць – старшыня рай-
выканкама В. А. Падляшчук ва ўрачыстай 
абстаноўцы перарэзаў стужку і выступіў 

перад пакупнікамі. Вальдэмар Антонавіч 
выказаў задаволенасць багатым асар-
тыментам тавараў. Дарэчы, на вітрынах 
адноўленага гандлёвага цэнтра прадукцыя 
шумілінскіх вытворцаў была прадстаўлена 
даволі шырока. І гэта лічыцца нармальным, 
калі ў магазінах навезена тавараў на любы 
густ –і шумілінскіх, і віцебскіх, і полацкіх. 
Гандлёвая зала прасторная, прыгожая і су-
часная. Тут устаноўлены новыя халадзільнікі, 
банкеты для адкрытай выкладкі мяс-
ных паўфабрыкатаў.  У рэканструкцыю 
магазіна ўкладзены немалыя сродкі – 800 
мільёнаў рублёў. Усё зроблена для таго, 
каб пакупнікоў абслугоўвалі хутка і якасна. 
Застаецца толькі пажадаць прадаўцам плё-
ну ў рабоце, мноства пакупнікоў і добрай 
выручкі. 

А. Прылуцкі.

Важны начальнік адпачываў 
на курорце. Вярнуўся на ра-
боту ў кантору і паказаў сваім 

падначаленым марскую ракавіну. 
Тая ракавіна была прыгожая, перла-
мутравая. Начальнік прылажыў яе 
да вуха і сказаў: “Во! Шуміць унутры, 
нібы мора. Пасля начальніка ракавіну 
прыклаў да вуха яго намеснік і 
згадзіўся с начальнікам: “Ага. І праўда 
шуміць. І хвалі плюскочуць.” А потым 
незвычайную ракавінку ўзяў галоўны 
бухгалтар і ў такт калегам гаварыў: 
”Здорава шуміць. Хвалі так і равуць, 

а вецер аж свішча.” Апошнім ракавіну 
браў эканаміст. Ён уважліва паслухаў 
адным вухам, другім і нечакана для 
ўсіх заявіў:”Выдумкі ўсё гэта. Нічога 
там не шуміць, ніколі не шумела і шу-
мець не будзе”. Пасля паклаў ракавіну 
на стол і выйшаў з кабінета. Начальнік 
вельмі здзівіўся, а падначаленым ста-
ла няёмка. Ніхто з іх яшчэ не ведаў, 
што эканаміст знайшоў лепшае мес-
ца працы ў другой установе і пайшоў 
пісаць заяву на звальненне.

Сяргей  Макавей.

Канферэнцыя «Еўрапейская карта 

для Беларусі» з’яўляецца апошнім 

разглядам беларускага пытання гэ-

тым складам Еўрапарламента. Вынікі 

абмеркавання будуць улічаны пры 

прыняцці рэзалюцыі па Беларусі.

 – Гэта адно з найлепшых 

паседжанняў у Еўрапарламенце 

па беларускаму пытанню, бо акра-

мя канструктыўных, аб’ектыўных 

ацэнак, якія мы пачулі, адчувалася 

вельмі добрая эмацыянальная ат-

масфера. Бальшыня прысутных, з са-

мых розных краінаў заангажаваліся 

беларускай праблематыкай. Я ду-

маю, што гэта значнае дасягненне, – 

паведаміў Аляксандр Мілінкевіч

Паводле лідэра Руху «За Свабоду», 

ў сваіх выступах прадстаўнікі бела-

рускай дэлегацыі казалі, што калі 

ёсць пэўныя пазітыўныя змены ў 

Беларусі, то яны на дадзены момант 

павярхоўныя і недастатковыя. Са-

мае галоўнае – зрабіць зараз так, каб 

быў спынены палітычна матываваны 

пераслед. Людзі, іх абарона, павінны 

быць на 1-м месцы. Выступоўцы 

казалі пра неабходнасць зменаў у 

крымінальнае заканадаўства, якое 

мае палітычныя артыкулы. Усе так-

сама выказваліся за неабходнасць 

удзелу Беларусі у праграме Усходня-

га партнёрства.

Аляксандр Мілінкевіч акцэнтаваў 

увагу ў сваім выступе на тым, што 

зараз вельмі важна патлумачыць 

беларускаму грамадству перавагі 

еўраінтэграцыі, бо менавіта 

беларускі народ будзе рабіць 

геапалітычны выбар, перад якім хут-

ка апынецца наша краіна.

– Я казаў пра тое, што струк-

туры Еўразвязу шчыльна працу-

юць з уладай, каб з дапамогай 

эканамічных стымулаў для Беларусі 

спрыяць працэсам дэмакратызацыі 

і лібералізацыі. Але яшчэ ёсць 

беларускі народ які застаецца па-за 

дыялогам. Еўразвяз працуе з уладай, 

мы сустракаемся з еўрапейцамі, а дзе 

10 мільёнаў беларусаў? Даводзіцца 

канстатаваць, што вельмі значная 

частка беларусаў жыве з савецкім 

мысленнем. Нам зараз вельмі важ-

на еўрапеізацыя нашых грамадзян. 

Мы мусім казаць пра еўрапейскія 

каштоўнасці, пра станоўчыя бакі 

еўраінтэграцыі, каб людзі змаглі 

свядома рабіць свой выбар. Я 

ўпэўнены, што нашай краіне прыйд-

зецца рабіць геапалітычны выбар у 

бліжэйшы час. Ён будзе залежыць 

не столькі ад улады ці апазіцыі, якія 

прыходзяць і сыходзяць, а у першую 

чаргу ад нашага народа, – адзначае 

Аляксандр Мілінкевіч.

Лідэр Руху «За Свабоду» актыўна 

выступаў за спрашчэнне для 

беларусаў працэсу атрымання 

шэнгенскіх візаў і іх большую да-

ступнасць: 

– Зараз вельмі важна інфармаванне 

людзей, іх адукацыя. Мы можам мно-

га гаварыць пра тое, што Еўропа ад-

крылася для Беларусі, але калі ў нас 

візы для паездкі ў краіны Заходняй 

Еўропы значна даражэйшыя чым 

для грамадзян Расіі і Украіны. Па-

водле агучанай на канферэнцыі ста-

тыстыцы,  67% беларусаў ніколі не 

былі ў краінах ЕЗ – нават у Польшчы 

ці Літве  – 51% ніколі не размаўляў 

з прадстаўніком Еўразвязу. Мы 

мусім зрабіць усё, каб візы былі 

таннейшымі і з часам бясплатнымі, 

каб сапраўды адкрыць Еўропу для 

беларусаў.

Лідэр Руху «За Свабоду», нягледзя-

чы на ўсе складанасці, аптымістычна 

глядзіць ў еўрапейскую будучыню 

Беларусі.

На канферэнцыі выступілі так-

сама Хізэр МакДжыл (Amnesty 

International), Жана Літвіна (БАЖ), 

Янэз Ленарчыч (Кіраўнік БДІПЧ), 

Роджэр Кішка (хрысціянскія юры-

сты Alliance Defense), Анжэліка 

Борыс (СПБ) Анатоль Лябедзька 

(АГП). На дыскусіі ад афіцыйнай 

Беларусі прысутнічаў амбасадар ў 

Бельгіі Уладзімір Сянько, што свед-

чыць пра паступовае наладжванне 

цывілізаванага дыялогу. 

Аднак у двухбаковых стасунках 
узьнікаюць усё новыя праблемы. Да пры-
кладу, Расея не дала Беларусі крэдыт у 
100 мільярдаў рублёў для пашырэньня 
разьлікаў у расейскіх рублях. Спынена 
вяшчаньне пяцёх расейскіх тэлеканалаў 
на тэрыторыі Беларусі. Прадпрыемствы 
абедзьвюх краінаў працуюць у розных 
эканамічных умовах. Афіцыйны Менск 
ад верасьня мінулага году пакуль так і 
не прызнаў самаабвешчаных Абхазіі і 
Паўднёвай Асэтыі. Які ж «саюз» з Расеяй па-
будаваны і як доўга ён можа праіснаваць? 
Алесь Дашчынскі гутарыць з дацэнтам 
Маскоўскага інстытуту міжнародных 
дачыненьняў Кірылам Коктышам.

Дашчынскі: «Такое адчуваньне, што 
гэты саюзны праект цягам свайго ўжо 
працяглага існаваньня мае адну і тую ж 
хранічную хваробу — дамоўленасьці за-
стаюцца на паперы».

Коктыш: «Беларуска-расейскі саюз, вя-
дома ж, існуе і адыгрывае сваю ролю. І 
зьяўляецца для Расеі нейкім сродкам, 
каб страхаваць сваю нафту і газ, якія 
транспартуюцца празь беларускую тэ-
рыторыю на Захад. І тыя адлічэньні, якія 
Расея робіць на карысьць Беларусі, — 
гэта якраз каля 5% ад таго аб’ёму, які 
ідзе празь беларускую тэрыторыю. І калі 
казаць, што беларуска-расейскі саюз 
быў сродкам хеджыраваньня расейска-
га газанафтавага транзыту, дык тут ёсьць 
рацыя, і ён такім сродкам і зьяўляецца. 
Пытаньне ў тым, ці мелася быць нешта 
іншае і нешта большае? І тут якраз у нас 
няма падстаў сьцьвярджаць, што нешта 
большае існавала нават як плян, а не як 
дэклярацыя. Дэкляравацца магло, але на-
самрэч гэта не магло існаваць у галовах ні 
ў аднаго, ні ў другога». 

Дашчынскі: «Аднак жа пакуль расейскі 
бок ня йдзе на тое, каб будаваць но-
выя транзытныя сыстэмы для сваіх 
энэрганосьбітаў празь Беларусь. Згадаем, 
што афіцыйны Менск, да прыкладу, настой-
вае на будаўніцтве другой ніткі газапра-
воду «Ямал — Эўропа». Дый эканамічная 
інтэграцыя ніяк не атрымліваецца...»

Эканамічнай інтэграцыі зусім ня варта 
чакаць у бліжэйшы час.

Коктыш: «Узровень даверу вельмі нізкі, 
каб такія праекты маглі ажыцьцяўляцца. 
Бо сумесны праект заўжды патрабуе ней-
кага ўзроўню даверу, які павінен значна 
адрозьнівацца ад нуля. Калі такога даверу 
няма, то немагчыма інвэставаць грошы, бо 
кожны з партнэраў будзе чакаць, што другі 
нешта зробіць насуперак дамоўленасьцям 
і правілам. Таму ніякія інфраструктурныя 
праекты ажыцьцяўляцца ня будуць. 

Тое, што не адбылася эканамічная 

інтэграцыя — гэта таксама маркер таго, 
які нізкі давер паміж Расеяй і Беларусь-
сю. Бо ў Беларусі прысутнічае толькі той 
расейскі бізнэс, які структурна ня мае 
ніякага іншага выйсьця. Гэта найперш 
буйныя нафтавыя кампаніі. Сёньня ў 
Беларусі свае эканамічныя праблемы 
даволі цяжкія, у Расеі свае эканамічныя 
праблемы таксама даволі цяжкія. І час 
праблем — ня той час, калі шукаецца вы-
йсьце ў выглядзе эканамічнай экспансіі 
і ў эканамічным будаўніцтве. Яно 
ажыцьцяўляецца на прыбытках, а зараз 
ідуць адны страты. А страты — гэта зусім 
іншая псыхалёгія, калі кожны імкнецца 
зачыніцца ў сваёй хаце і перачакаць. Так 
што эканамічнай інтэграцыі зусім ня вар-
та чакаць у бліжэйшы час». 

Дашчынскі: «У гэтым годзе адбыліся 
ажно тры сустрэчы Аляксандра Лукашэнкі 
зь Дзьмітрыем Мядзьведзевым. Аднак 
якія вынікі мы бачым? Расея крэдыт у 100 
мільярдаў рублёў не дала, а Беларусь 
прыпыніла трансьляцыю пяці расейскіх 
каналаў на сваёй тэрыторыі...»

Коктыш: «Гэтыя сустрэчы мелі 
дэманстратыўную мэту. Варта было на-
палохаць Захад, што Беларусь вось-вось 
зваліцца ў абдымкі Расеі. І можна лічыць, 
што гэты вэктар быў адыграны больш-
менш пасьпяхова. 

Дэманстрацыя з тэлеканаламі — гэта 
эмацыйная рэакцыя на тое, што перамо-
вы праваліліся.

Па-другое, тут існуе вельмі важкая 
прагматычная неабходнасьць. Паводле 
дадзеных Белстату, беларускі экспарт 
упаў на 51%. Экспартная залежнасьць 
Беларусі — каля 70%. Пры бюджэце 
недзе 14 мільярдаў даляраў Беларусі па 
гэтым годзе трэба скампэнсаваць суму 
каля 5 мільярдаў даляраў. Амаль 30% 
бюджэту. 2 мільярды ў выглядзе крэдытаў 
знайшлі. Але 3 мільярды трэба так ці 
інакш адшукаць. І, канечне, пытаньне аб 
100-мільярдным крэдыце — гэта пытань-
не вельмі важкае, бо размова ідзе аб тым, 
каб захаваць тую беларускую сыстэму, як 
яна ёсьць. 

Здаецца, нідзе, апроч Расеі, гэтыя гро-
шы беларускі прэзыдэнт адшукаць ня 
можа. Захад не зьбіраецца датаваць Бе-
ларусь. Беларусь зьвярнулася з запытам 
ужо на 2 мільярды даляраў. Гэтае пытань-
не трэба будзе вырашаць. Дэманстрацыя 
з тэлеканаламі — гэта эмацыйная рэак-
цыя на тое, што перамовы праваліліся. І 
мэта — паслаць мэсыдж Расеі, што калі вы 
ня будзеце плаціць, мы зусім выйдзем на 
Захад. Гульня зразумелая, але посьпехаў я 
пакуль ня бачу».

Радыё Свабоды.

ПРОПАГАНДА ЗАЖИГАЕТ
Три девицы (врач, педагог 

и журналист) под окном сели 
как-то вечерком и обсудили 
экономический кризис. Вы-
яснилось, что и снижение зар-
платы, и рост цен, и неполная 
занятость – все это благо.

Журналист обосновала 
этот тезис на страницах газеты 
«Рэспубліка». Вот избранные ци-
таты.

«Итак, действительно, с нача-
ла года зарплаты наши в долларо-
вом эквиваленте стали меньше. 
Но ведь живем-то мы не за дол-
лары… А за наши родимые руб-
ли. Конечно, хотелось бы летом 
в отпуск отправиться к теплому 
морю. Но если по новому курсу 
рука не поднимается купить «зе-
леные», можно ведь один сезон 
и пропустить и съездить всем 
вместе на Браславские озера! 
Следующий «кризисный пункт» 
– цены в магазинах. Говорят, они 
выросли. Почему рассуждаю на 
эту тему неопределенно? Сейчас 

объясню.
Дело в том, что ценники на  

продукты местного производ-
ства вполне стабильны. 

Правда, значительную долю 
рациона составляют фрукты, по 
большей части не местного про-
израстания, но ведь и на них 
цена не слишком отличается от 
прошлогодней. Действительно, 
был скачок в начале года, а потом 
все как-то встало на свои места.

Моя подружка Наташа любит 
много и вкусно поесть. Отсюда и 
лишний вес. А теперь вот появил-
ся двойной стимул от избытков 
еды отказаться, перейти на здо-
ровое питание. 

Вторая подруга Катя расска-
зала, что ее муж теперь работает 
в режиме сокращенной недели. 
Но супруг Кати без дела не сидит. 
Уже несколько лет все не было 
времени привести в порядок 
свой дачный участок, починить 
забор, посадить фруктовые де-
ревья. Теперь же появилось сво-

бодное время, которое хозяин 
семьи проводит на даче. Грядки 
разбил, уже редиску посадил, 
скоро за картошку возьмется. 
«Нет худа без добра…» — делает 
вывод Катерина».

Этот пропагандистский ше-
девр венчает вывод специально 
для «совсем тупых»: мол, надо 
«чуть-чуть подождать», а не про-
тестовать на улицах, как латыши, 
венгры, греки…

И действительно: почему бы 
не подождать? Ведь, если верить 
трем девицам, «жить стало луч-
ше, жить стало веселее».

Конечно, зарплаты упали не 
только в долларовом эквивален-
те, но и в рублях, а цены вырос-
ли не только на импорт, но и на 
продукцию отечественных про-
изводителей. Но ведь это мелочи 
жизни, правда?..

Спасибо экономическому 
кризису, который изъял у нас гу-
бительные для нации излишки 
доходов! 

Каб вырабіць прышчэпку 
трэба 53 узгадненьні

Адкрыць Еўропу для беларусаў

Што будзе з эканомікай Беларусі? Гэта 
паспрабавалі спрагназаваць экспэрты 
падчас круглага стала «Лібэралізацыя 
эканомікі як выйсьце з крызісу: ці пады-
ходзяць лекі для хваробы?», які адбыўся ў 
Менску. Прагноз ня вельмі аптымістычны.

Спачатку эканамісты паспрабавалі 

паставіць дыягназ беларускай эканоміцы. 
Кіраўнік аналітычнага цэнтру Мізэса Яраслаў 

Раманчук перакананы: мы не вырабляем 
тое, што просіць ўнутраны рынак.

«Самая галоўная праблема нашай эканомікі 

– гэта структура, якая не адпавядае новаму 

стану попыту, як ўнутранага, так і зьнешняга. 

Мы вырабляем ня тое, што патрабуе зьнешні 

рынак, мы не вырабляем тое, што просіць 

ўнутраны рынак. У нас назапашваюцца вельмі 

сур’ёзныя даўгі. Нават тыя макраэканамічныя 

дасягненьні, якія былі, ідуць кату пад хвост...»

Возьмем толькі адзін паказчык: сальда 

зьнешняга гандлю за 2 месяцы склала 815 

мільёнаў даляраў – у 40 разоў больш, чым 

за такі ж пэрыяд летась. Загадчык аддзелу 

Інстытуту эканомікі Акадэміі навук, прафэсар 

Аляксандар Лучанок кажа: 

«У нас даўно адмоўнае сальда зьнешнеганд-

лёвага балянсу. А ўсясьветны крызіс прывёў да 

таго, што гэта сальда надзвычай рэзка скокну-

ла. Нашу прадукцыю сталі браць горш. І зараз 

уся праца ідзе ў адным накірунку: дзе знайсьці 

грошы, каб гэта адмоўнае сальда неяк збалян-

саваць. Мы ўсё больш у больш улазім у пазыкі, 

якія некаму давядзецца аддаваць». 

Эканаміст Міхал Залескі так ахарактарызаваў 

тое, што зараз адбываецца ў эканоміцы: «Які 

ў нас крызіс? Крызісы бываюць фінансавыя, 

крызісы перавытворчасьці і гэтак далей... У 
нас крызіс перавытворчасьці, мы робім ня 
тое, што патрэбна людзям». 

На думку эканаміста Аляксандра Чубрыка, 

эканоміка працавала па той схеме, калі нех-

та ведаў, што нам трэба вырабляць, а не самі 

людзі.

«Гэты крызіс проста паказаў слабыя месцы 

нашай эканомікі. Іх у нас шмат. Эканоміка пра-

цавала па той схеме, калі нехта ведаў, што нам 

трэба вырабляць, а не самі людзі. Эканоміка 

Беларусі большую частку свайго ВУП прадае на 

экспарт. І тут калі зьнешнія рынкі скарачаюц-

ца, ці будзе адбывацца нейкая лібэралізацыя, 

ці, наадварот, будуць заціскацца гэтыя гайкі – 

гэта эканоміку не ўратуе. Зараз нічым белару-

скую эканоміку з крызісу ня выведзеш». 

Што тычыцца лібэралізацыі, то да яе ўсе 

аднадушна паставіліся скептычна. Прафэ-
сар Аляксандар Лучанок прыгадаў, што 
самі беларускія ўлады пра лібэралізацыю 
загаварылі толькі тады, калі занепакоіліся: 
як выбіць крэдыты ў МВФ:

«Вось тады і прынялі нейкія захады да 

лібэралізацыі. А так думаць, што будуць нейкія 

рухі, наўрад ці варта. Я думаю, працэс будзе ма-

рудны, калі ня будзе праблемаў у разьлікамі».

Эканаміст Міхал Залескі выказаўся наконт 

лібэралізацыі коратка і трапна: 

Ніякай лібэралізацыі няма.

«Ніякай лібэралізацыі няма, ніхто яе 

не зьбіраецца рабіць, і нікому такая 

лібэралізацыя не патрэбна. Гэта адны словы. У 

нас, каб зрабіць прышчэпку, трэба прайсьці 53 

узгадненьні. Вось гэта трэба зьнішчыць. Тады 

будзе лібэралізацыя. Астатняе – пустыя раз-

мовы». 

Што да прагнозаў на будучыню, кіраўнік 

аналітычнага цэнтру Мізэса Яраслаў Ра-

манчук настроены ня вельмі аптымістычна: 

інвэстыцыі, на яго думку, упадуць на 15%, рэ-

альны даходы насельніцта зьнізяцца такса-

ма на 15%. Курс даляра вырасьце да 3500 
рублёў. Дэвальвацыя будзе паўзучай. Адзіны 

прыемны прагноз – істотна зьнізяцца кошты 

на жытло. Вось толькі дзе ўзяць грошы, як на 

яго зарабіць – рэцэпту ня даў.

Радыё Свабода.

13 гадоў таму была падпісана дамова аб стварэньні супольнасьці Беларусі і 
Расеі. А 2 красавіка абвешчана афіцыйным днём яднаньня двух народаў. 

“УЗРОВЕНЬ ДАВЕРУ ПАМІЖ 
БЕЛАРУСЬСЮ І РАСЕЯЙ ВЕЛЬМІ НІЗКІ”

СЬВIТАНАК

Разьезды Аляксандра Лукашэнкі на пару з сынам Мікалаем спарадзілі цэлую сэрыю зьедлівых публікацый у прэсе і сюжэтаў на тэлебачаньні. 

На площади перед Финляндским вокза-
лом в Санкт-Петербурге в результате взры-
ва самодельного устройства поврежден 
памятник Владимиру Ленину.

«Около 04:30 произошел хлопок, предпо-

ложительно, от сработавшего небольшого 

взрывного устройства, после которого на фи-

гуре Ленина образовалась дыра диаметром 

не больше метра», - сказал собеседник.

Источник «Интерфакса» в правоохранитель-

ных органах уточнил, что фигура Ленина «по-

вреждена со стороны спины взрывом безобо-

лочного взрывного устройства мощностью 

около 300 граммов в тротиловом эквивален-

те». 

Представитель МЧС добавил, что вокруг по-

стамента разбиты 8 из 10 фонарей.

По данным сайта Фонтанка.Ру, на памятни-

ке образовалась воронка размером 80 на 100 

міліметров.

Вокруг постамента разбиты восемь из деся-

ти фонарей. Пострадавших в результате инци-

дента нет.

На месте происшествия работают взрыво-

техники, которые пытаются установить тип 

взрывного устройства. Также пытаются опре-

делить организатора взрыва.

Беларускі кіраўнік абвінаваціў 
расейскія ўлады ў «несумленнасці». 

Падчас працоўнай камандзіроўкі ў 
Гомельскую вобласць 7 красавіка Аляк-
сандр Лукашэнка заявіў, што незадаво-
лены сітуацыяй, звязанай з выкананнем 
дамоўленасцяў з расейскага боку па 
зняцці абмежаванняў ва ўзаемным гандлі, 
адзначае «Інтэрфакс».

«Трэба спыніцца «поўзаць на каленях» 
па іх кабінетах», - заявіў А.Лукашэнка, 
звяртаючыся да чальцоў беларускага 
ўрада.

«Не хочуць пускаць нас на свае рынкі - 
нам трэба шукаць іншыя вектары экспар-
ту. Жыццё прымушае лезці нас на іншыя 
рынкі», - сказаў А.Лукашэнка.

Кажучы пра Расею, Лукашэнка заявіў, 
што «там больш несумленнага стаўлення 
да нас».

«Так, мы не выбіраем газ, а нам 
прад’яўляюць штрафныя санкцыі. 
Дамовіліся па 150 даляраў за газ, іншыя 

прыязджаюць і кажуць, што трэба больш», 
- заявіў кіраўнік беларускай дзяржавы.

Паводле яго словаў, узамен здняц-
ця абмежаванняў па доступе беларускіх 
вытворцаў на рынак Расеі, расейскі бок 
прапаноўвае Беларусі падзяліцца сваёй 
уласнасцю.

«Аддайце нам тое, аддайце нам гэта», - 
сказаў Аляксандр Лукашэнка.

Пры гэтым ён падкрэсліў, што «ніхто ў 
цяперашніх умовах нічога прадаваць не 
будзе».

Лукашэнка заявіў, што беларускія вы-
творцы «павінны бачыць не толькі Ра-
сею».

«Трэба шукаць іншыя рынкі. Хто думаў, 
што мы будзем прадаваць сметанковае 
масла і каўбасу ва Украіну», - адзначыў 
беларускі кіраўнік.

«Трэба паціху дыверсіфікаваць экс-
парт і выходзіць на іншыя рынкі», - дадаў 
ён.

Асабліва актыўнічаюць расейскія 

СМІ, імпэту якім дадалі нядаўнія 

візыты абодвух Лукашэнкаў адразу 

ў Маскву, а потым у Сочы. Таксама 

ў прыцэле журналістаў іншы візыт 

Лукашэнкі — у Армэнію. Падобна, 

упершыню ў палітычнай практыцы 

адзін прэзыдэнт прыйшоў на пера-

мовы да іншага разам зь дзіцём.  

На мінулым тыдні скандальны «Мо-

сковский комсомолец» выдаў цэлы 

сэрыял, прысьвечаны асабістаму 

жыцьцю Аляксандра Лукашэнкі. 

Загалоўкі адпаведныя: «Лукашэн-

ка робіць піяр на сыну», «Бацька 

забраў у сына мамку», «Лукашэнка 

цягаецца за спадніцамі і трымае пры 

сабе сына».

«Лукашэнка не перастае 

зьдзіўляць сусьветную грамад-

зкасьць парушэньнем усіх пісаных і 

няпісаных правілаў дыпляматычнага 

этыкету, — піша аўтар газэтнага ма-

тэрыялу. — Калі прэзыдэнт Беларусі 

наведваў з афіцыйным візытам Ерэ-

ван, па трапе прэзыдэнцкага са-

малёта Бацька спускаўся разам са 

сваім пазашлюбным сынам і „спад-

каемцам», 5-гадовым Колем».

У іншым артыкуле — гісторыя 

кар’ернага ўзьлёту і балюча-

га падзеньня Ірыны Абельскай, 

Міколкавай маці, у якой, па 

інфармацыі журналістаў, Лукашэнка 

канчаткова забраў сына. Расказваец-

ца пра новую фаварытку прэзыдэнта 

— сьпявачку Ірыну Дарафееву, якая 

зьмяніла «на троне» Абельскую.

29 сакавіка ў выніковай перадачы 

«Неделя» на расейскім тэлеканале 

«Ren TV» быў паказаны сюжэт пра 

Лукашэнку і ягонага сына. Падтэкст 

той жа — адкуль узяўся хлопчык і на 

якой падставе Лукашэнка ўзваліў на 

сябе ролю адзінокага бацькі?

Тэму Міколкі ўзьнялі папулярныя 

шоўмэны гумарыстычнага праек-

ту «Прожекторперисхилтон». Іван 

Ургант, Сяргей Сьветлакоў і Аляк-

сандар Цэкала непрыкрыта кпілі 

з Лукашэнкаў, што выклікала цэн-

зуру — кавалак пра Аляксандра 

Рыгоравіча і Мікалая Аляксандравіча 

на ОНТ быў выразаны. Без купюраў 

імправізацыю на тэму бацькі і сына 

ўбачылі гледачы Першага расейска-

га каналу:

Ургант: «Аляксандар Лукашэнка 

наведаў Армэнію разам са сваім, калі 

не памыляюся, 5-гадовым сынам».

Сьветлакоў: «Карацей, крызіс — 

эканоміць на няньцы».

Цэкала: «Вусаты нянь…»

Сьветлакоў: «Пяцігадовы Коля 

стаў удзельнікам прэзыдэнцкіх 

перамоваў…»

Ургант: «Дзіўнае прозьвішча ў Колі 

— Пяцігадовы…»

Сьветлакоў: «Кожны год 

прозьвішча зьмяняецца… Дык 

вось: прэзыдэнт Беларусі наведваў з 

афіцыйным візытам Ерэван. Па тра-

пе прэзыдэнцкага самалёту бацька 

(вось як цудоўна — нарэшце ёсьць 

Сын і ёсьць Бацька) спускаўся разам 

са сваім пазашлюбным сынам…»

Ургант: «Во зьдзівіліся афіцыйныя 

дзеці, якія сустракалі яго ў Ерэване: 

тата, а хто гэта?»

Сьветлакоў: «А той адказвае: не 

хачу расказваць пра тую пасяўную… 

Проста пазнаёмцеся: Коля, ён будзе 

жыць з намі».

Ургант: «Што яшчэ дзіўна: падчас 

вучэньняў, якія праходзілі ў Беларусі, 

генэралы дакладалі не Аляксандру 

Лукашэнку, а маленькаму Колю. Ця-

пер я разумею, што 5-гадовы сын 

Лукашэнкі ўжо валодае пэўным 

уплывам. І гэта тлумачыць, чаму 

міністрам фінансаў Беларусі стаў 

Кар-Карыч».

Кар-Карыч — адзін з пэрсанажаў 

расейскага мультфільму 

«Сьмяшарыкі». А вось Міколка 

сапраўды робіцца мішэньню для 

кпінаў. За ігнараваньне дыпля-

матычнага пратаколу ўпершыню 

ў прыцэл тэлекамэраў малодшы 

сын прэзыдэнта трапіў летась, калі 

зьявіўся на саміце кіраўнікоў краін 

СНД у Бішкеку. Была паездка на 

Алімпіяду ў Пэкін; рукой Міколкі Лу-

кашэнка галасаваў на парлямэнцкіх 

выбарах, езьдзіў па чарнобыльскіх 

рэгіёнах, разам Лукашэнкі выбіралі 

прыгажуняў.

Самым ураджайным выдаўся 

сакавік — аздараўленчыя паездкі на 

курорты Сэрбіі, Армэніі, Краснадар-

скага краю. Аднак апатэозам усё ж 

застаюцца мінулагоднія вайсковыя 

вучэньні, калі апрануты ў строй ко-

леру «хакі» Міколка прымаў рапарты 

ад генэралаў.

«Московскій комсомолец» 

сьцьвярджае, што згуляць на 

сыну Лукашэнку параіў брытанскі 

піяршчык Тымаці Бэл, які за немалыя 

грошы ўзяўся стварыць станоўчы 

імідж Беларусі ў сьвеце. Нібыта 

Бэл давёў Лукашэнку, што сямей-

ны чалавек выклікае ў грамадзянаў 

больш даверу. І калі няма жонкі, то 

вакантнае месца можа заняць сын. 

Аднак, піша выданьне, Лукашэнка, 

відавочна, прыняў словы занад-

та блізка да сэрца і пачаў цягаць 

Міколку ўсюды, даводзячы сытуа-

цыю да абсурду.

А вось тэатральны рэжысэр Валер 

Мазынскі лічыць, што ўзьлёт Міколкі 

— чыстая самадзейнасьць самога 

Лукашэнкі. Піяршчыка Бэла ў ролі 

рэжысэра-пастаноўшчыка спадар 

Мазынскі ўявіць ня можа:

-- Калі вы прэзэнтуеце спадару 

Бэлу такую знаходку, то я лічу, што 

ад яго гэта зьдзек, а не прапанова. 

Бо ён жа сам, прабачце, эўрапеец. 

І такое ўсур’ёз параіць ня можа, ён 

можа такім чынам толькі падставіць. 

Я ня ведаю нават, у якой цывілізацыі 

гэта ўхваляецца. З сабой сына мож-

на ўзяць у госьці, у іншую вёску, да 

дзядзькі, да цёткі. І то, каб нейкім чы-

нам дзяцей дапускалі да сур’ёзных 

размоваў, да дарослых — то я тако-

га не прыгадаю ў нашай вёсцы, каб 

бацька пры сабе трымаў дзіця.

-- То бок хутчэй за ўсё гэта ягонае 

разуменьне этычных нормаў і яго-

ная самадзейнасьць?

-- Я думаю, што так. Бо гэта нешта не 

падобна да чыёйсьці рэжысуры. Ба-

чыце, нават для расейцаў гэта дзіва, 

для людзей больш усходняга пляну, 

і то гэта выклікае такую іронію. Калі 

не сказаць больш. Увогуле гэта не-

вытлумачальна, гэта нейкае ноў-хаў. 

Адзінае, што, можа, прызвычаімся. 

Бо чалавек мае здольнасьць да 

ўсяго прызвычайвацца.

Кіраўнік Беларусі — пэрсанаж, да 

чыйго вобразу часта зьвяртаецца 

расейскі сатырык Віктар Шэндэровіч. 

Ён кажа, што кагосьці саромецца ці 

перад кімсьці камплексаваць Лука-

шэнка не зьбіраецца. Ягонай уладзе 

ў Беларусі мала што пагражае, таму 

правілы ён не выконвае, а дыктуе:

«Зразумела, што Лукашэнка жы-

вым ад улады ня сыдзе, яму ўжо дзя-

вацца няма куды. Усё ж расейская 

ўлада, Пуцін (Мядзьведзеў — гэта 

толькі прыкрыцьцё) паспрабаваў 

хоць бы сваю прагу да кіраваньня 

задэкарыраваць. Пуцін усё ж больш 

сыстэмны чалавек, там усё ўпіраецца 

ў сыстэму. І Пуцін у Расеі — функцыя, 

а ня сутнасьць. А ў выпадку з Лука-

шэнкам гэта асабістая ўлада, пэрса-

нальная ўлада. І так гэта ўсё заста-

нецца».

МІКОЛКА ЛУКАШЭНКА - ГАЗЭТНЫ АНТЫГЕРОЙ

па кабінетах расейскіх чыноўнікаў
ВЗОРВАН 
ПАМЯТНИК 
ЛЕНИНУ

ХОПІЦЬ «ПОЎЗАЦЬ НА КАЛЕНЯХ»

Невясёлае 
лідэрства

Па выніках першага квартала 2009 года Бе-
ларусь стала лідэрам сярод краін былога СССР 
па тэмпах росту афіцыйнага курсу даляра ЗША 
да нацыянальнай валюты.

Пра гэта сведчыць праведзены БелаПАН 
аналіз курсаў на 31 снежня 2008 года і 31 
сакавіка 2009 года.

Афіцыйны курс даляра ў Беларусі вырас за 
гэты перыяд на 28,95%

(з 2.200 да 2.837 рублёў). У першую пяцёр-
ку ўвайшлі таксама Казахстан, дзе каціроўка 
амерыканскай валюты павялічылася за тры 
месяцы на 25,36% (са 120,77 да 151,4 тэнге), 
Арменія — на 19,9% (з 306,73 да 367,77 драма), 
Расія — на 15,77% (з 29,3804 да 34,0134 рубля) 
і Таджыкістан — на 10,51% (з 3,4519 да 3,8146 
самоні). 

Далей ідуць Кыргызстан — 8,15% (з 

39,4181 да 42,6295 сома), Латвія — 7,47% (з 
0,495 да 0,532 лата), Літва — 6,48% (з 2,4507 
да 2,6096 літа), Эстонія — 6,17% (з 11,1052 да 
11,7905 кроны), Малдова — 5,38% (з 10,4002 
да 10,9602 лея), Узбекістан — 2,8% (з 1.393 да 
1.432 сумаў), Азербайджан — 0,22% (з 0,801 да 
0,8028 маната) і Грузія — на 0,18% (з 1,667 да 
1,67 лары).

Не змяніліся курсы ў Туркменістане (2,85 
маната) і Украіне (7,7 грыўны).

У самаабвешчанай Прыднястроўскай 
Малдаўскай Рэспубліцы (ПМР), дзе ёсць свая 
валюта, курс даляра вырас на 6,24% (з 8,4715 
да 9 рублёў).

Курс даляра да беларускага рубля ў 
сакавіку знізіўся на 0,73%.

Гэта шосты паказчык пасля Расіі (4,78%), 
Эстоніі (4,56%), Літвы (3,88%), Латвіі (3,8%) 
і Грузіі (0,83%). На меншую, чым у Беларусі, 
велічыню знізіўся курс даляра ў Азербайджа-
не (0,30%). Не змяніліся курсы ў Туркменістане 
і Украіне. Афіцыйная каціроўка амерыканскай 
валюты вырасла ў Арменіі (на 20,25%), Кыргыз-
стане (3,57%), Малдове (2,79%), Таджыкістане 
(2,04%), Узбекістане (1,67%) і Казахстане 
(0,64%). 

Дзмітры Уласаў, БелаПАН.


